
報龐惠恭書

作者：應瑒　魏

本作品收錄於《應德璉集》

版本信息

夫蕭艾之歌，發於信宿，子衿之思，起於一作「寧不」嗣音，况實三載，能不有懷？雖

萱草樹背，皋蘇在側，悒憤不逞，秪以增毒。朝隱之官，賓不往來，喬木之下，曠無休

息，抱勞而已。足下剖符南面，振威千里，行人子羽，朝夕相繼。曾不枉咫尺之路，問

蓬室之舊，過意賜書，辭不半紙，慰藉輕於繒縞，譏望重於邱山，是角弓之詩，所以為

刺也。植鷺羽於宛丘，騁駿足於株林，發明月之輝光，照妖人之窈窕，斯亦所以眩耳目

之視聽，亡聲命於知友者也。

此三國作品在全世界都属于公有领域，因为作者逝世已经超过100年，且作品于1931年1

月1日之前出版。

